
ᑲᒥᓯᓇᒋᔭᐅᔪᖅ ᓄᓇᕗᒻᒥᐅᓄᑦ ᐅᒡᒍᐊᖃᑎᖃᕈᒪᕗᖅ ᒫᓐᓇ ᕿᒃᓵᒃᑐᓄᑦ ᓵᔾᔭᓐᑦ ᔮᓂᒃ ᒋᐅᓪᐳᑦ 

ᐃᓅᔪᓐᓃᓚᐅᕐᓂᖓᓄᑦ 
 

ᐅᑐᐱᕆ 31, 2011 

ᐃᖃᓗᐃᑦ, ᓄᓇᕗᑦ 

 

ᐊᔾᔪᒥᓇᖅᑐᖅ ᐃᑦᓇ ᐃᓚᐅᔭᔅ, ᑲᒥᓯᓇᒋᔭᐅᔪᖅ ᓄᓇᕗᒻᒥᐅᓄᑦ ᐅᓪᓗᒥ ᐆᒥᖓ ᐅᖃᐅᓯᒃᓴᒥᑦ ᓴᖅᑭᑎᑦᑎᖅᑲᐅᔪᖅ: 

 

“ᓄᓇᕗᒻᒥᐅᓕᒫᑦ ᑭᒡᒐᖅᑐᖅᖢᒋᑦ ᐅᒡᒍᐊᖃᑎᖃᕈᒪᔪᒻᒪᕆᐅᒐᒪ ᐃᓚᒋᔭᖏᓐᓄᑦ, ᐱᖃᓐᓇᕆᔭᖏᓐᓄᑦ ᐅᓇᑕᖅᑐᖅᓴᐅᖃᑎᖏᓐᓄᓪᓗ 

ᐆᒪᐅᓚᐅᖅᑑᑦ, ᓵᔾᔭᓐᑦ ᔮᓂᒃ ᒋᐅᐳᑦ, ᐃᓅᔪᓐᓃᓚᐅᖅᖢᓂ ᕿᑎᖅᑰᑕᐅᑎᓪᓗᒍ ᐅᑐᐱᕆ 27, 2011-ᒥ 

ᐃᓅᓕᑦᑎᓇᓱᒃᖃᑕᐅᑎᓪᓗᒍ ᐃᓅᓕᑦᑎᓇᓱᒃᖢᑎᒃ ᒪᕐᕉᖕᓂᒃ ᐊᖑᓇᒃᑏᖕᓂᑦ ᐊᔪᖅᓯᐅᖅᑲᓚᐅᖅᑑᖕᓂᒃ ᐃᒫᓂ ᐃᒡᓗᓕᐅᑉ 

ᑲᓇᖕᓇᖓᓂ. 

 

ᖁᔭᓕᔪᒻᒪᕆᐊᓘᔪᒍᑦ ᑕᒪᒃᑯᓂᖓ ᐃᓅᔪᓐᓃᕈᓐᓇᕐᓂᕐᒥᓂᒃ ᐃᓱᒪᒋᔭᖃᕈᓐᓃᖃᑦᑕᖅᑐᓂᒃ ᐱᖏᖕᓇᖅᑐᓕᕆᓕᕌᖓᒥᒃ 

ᐃᓄᓕᑦᑎᓇᓱᓕᕌᖓᒥᒡᓗ ᐊᖏᔪᒻᒪᕆᖕᒥ ᓄᓇᑦᑎᓐᓂ. ᓵᔾᔭᓐᑦ ᒋᐅᐳᑦ ᑲᑉᐱᐊᑦᑕᐅᙱᓐᓂᖓ ᐃᓅᓯᕐᒥᓂᒡᓘᓐᓃᑦ 

ᑐᓂᓯᔾᔪᑎᒋᔪᓐᓇᖅᐸᓵᓚᐅᕐᓂᖓᓄᑦ ᐱᓕᕆᐊᒃᓴᒥᓂᒃ ᐱᓕᕆᓂᕐᒥᓂ ᐃᑲᔪᓚᐅᕐᓂᕐᒥᓂ ᐃᓅᓕᑦᑎᖃᑕᐅᓪᓗᓂ ᒪᕐᕉᖕᓂᒃ 

ᐃᒡᓗᓕᖕᒥᐅᓂᒃ ᐊᖑᓇᓱᒃᑏᖕᓂᒃ. ᑲᑉᐱᐊᓱᙱᑦᑎᐊᖅᖢᓂ ᐱᓕᕆᖃᑦᑕᕐᓂᕆᓚᐅᖅᑕᖏᑦ ᐳᐃᒍᖅᑕᐅᓚᐅᖅᓯᒪᔾᔮᙱᒻᒪᕆᓕᖅᑐᑦ. 

ᐊᔪᕐᓇᖅᑐᒻᒪᕆᐊᓘᕗᖅ ᐅᖃᐅᓯᑦᑎᐊᕙᖕᓂᒃ ᓇᓂᓯᔭᕆᐊᒃᓴᖅ ᖃᓄᖅ ᖁᔭᓐᓇᒦᕋᔭᕆᐊᒃᓴᖅ ᐃᓅᔪᓐᓃᖅᑐᒥᒃ ᐱᓕᕆᐊᒃᓴᒥᓂᒃ 

ᐱᓕᕆᓂᕐᒥᓂ. 

 

ᐱᖏᖕᓇᒃᑐᓕᕆᓂᖅ ᐃᓅᓕᑦᑎᓇᓱᖕᓂᕐᓗ ᓄᓇᒥ ᓄᓇᕗᑦᑎᑐᑦ ᐊᖏᑎᒋᔪᒥ ᐱᒻᒪᕆᐊᓘᕗᑦ ᐱᓕᕆᓂᐅᕙᒃᖢᓂ ᓯᓚᒥ 

ᐊᔾᔨᖃᙱᒻᒪᕆᒃᐸᒃᑐᒥ.”  

 

ᑲᒥᓯᓇ ᐃᓚᐃᔭᔅ ᐃᓱᒪᒃᓴᒃᓯᐅᑦᑎᐊᖃᑦᑕᖁᔨᕗᖅ ᑎᓕᐅᕆᓪᓗᓂᓗ ᐊᖑᓇᓱᒃᑎᓂᒃ ᐊᐅᓪᓚᖅᑎᐅᕙᒃᑐᓂᒡᓗ ᐅᑭᐅᖅᑕᖅᑐᒥ 

ᐊᐅᓪᓚᖃᑦᑕᖁᓪᓗᒋᑦ ᐱᖏᖕᓇᐃᔭᖅᓯᒪᑦᑎᐊᕐᓗᑎᒃ ᑐᐊᕕᕐᓇᖅᑐᖅᑕᖃᓕᕐᓂᖅᐸᓪᓗ ᐊᑐᒐᒃᓴᐅᔪᒫᖅᑐᓂᒃ ᐱᖁᑎᒡᒋᕐᓗᑎ 

ᐅᓪᓗᐃᓐᓇᑯᓘᒐᓗᐊᖅ ᐊᐅᓪᓚᕐᓂᐊᕋᓗᐊᕈᑎᒃ.   

 

### 

 

ᒪᕆ ᕘᑎᐊᐃ 

ᐃᑲᔪᖅᑎ ᑲᒥᓯᓇᒋᔭᐅᔪᒧᑦ ᓄᓇᕗᒻᒥᐅᓄᑦ 

(867) 975-5120 

 mfortier@gov.nu.ca 

